
Eise Bildungssystem an der Kontinuitéit weider
entwéckelen.

D’Bildung ass déi wichtegst Ressource vun eisem Land. Den Zougang zu gudder Bildung bitt
deene jonke Leit d'M¢éiglechkeet fir hiren eegene Wee ze fannen an hiren Zukunftsprojet ze
verwierklechen. D’Bildung steet domat am Déngscht vun de Leit an der Gesellschaft, a muss
sech deenen och &mmer nees upassen. Ennert DP-Féierung huet sech déi lescht Joer eise
Bildungssystem erém géintiwwer der Gesellschaft opgemaach: Nei schoulesch Offeren sinn
entstanen an hunn sech den énnerschiddlechen Talenter a Sproochbiographie vun eise
Kanner ugepasst. Och den neien Uspréch vun der Wirtschaft a vun der Gesellschaft goufe
Rechnung gedroen. D'DP steet weiderhi fir Schoulen, déi esou villfilteg sinn, wéi d’Talenter
an d’Besoine vun eise Schiiler, well déi beschte Schoul ass fir all Kand anescht. Fir all de
Schiiler eng fair Chance op eng gutt Qualifikatioun ze ginn, wéerte mir weider massiv an
d’Bildung investéieren.

E Bilan, dee sech weise Iéist

Déi lescht Legislaturperiod sinn net manner wéi 43 bildungspolitesch Gesetzer a Kraaft
getrueden an 138 groussherzoglech Reglementer adoptéiert ginn. Vill méi wichteg ewéi
plakeg Zuelen, sinn der DP awer déi konkret Projeten, déi op d'Besoine an d'Interessie
vun de Kanner agaange sinn. Dozou zielen énnert anerem d’Qualitéitsoffensiv an der
Kannerbetreiung, déi 20 Stonne gratis méisproochech Fréiférderung, d’Schafe vu regionalen
Direktiounen an de Grondschoulen, eng iwwerfilleg Reform wvun der ,Education
différenciée”, eng schréttweis Upassung vun der Beruffsausbildung, d’Lycéesreform, dat neit
Fach ,Liewen a Gesellschaft®, den neien Iwwergang vun der Grondschoul an de Secondaire
an nach villes méi. Nach ni sinn an enger eenzeger Legislaturperiod esou déifgrdifend
Bildungsreformen decidéiert an émgesat ginn, fir de Bildungssystem ze moderniséieren a méi
kohérent ze gestalten a méi sozial gerecht ze maachen. Bei all deene Projete stoung émmer
d'Kand am Méttelpunkt.



D', Zukunft op Létzebuergesch® baut op 5 Grondprinzipien op

1.  Kontinuitéit a Qualitéit vun de Reformen

D’DP wiert sech déi kommend Joren op d’Emsetzung, d’Evaluatioun an op
d’Weiderentwécklung vun de Reforme konzentréieren. Et ass wichteg, datt déi
noutwendeg Reforme genuch Ziit kréien, fir ze wierken. Oniwwerluechten, broseleg
Upassungen oder esouguer d’Ofschafe vun de Reformen, géingen eise Bildungssystem em
Joren zeréckgeheien a wieren irresponsabel vis-a-vis vun de Schiiler, den Enseignanten an den
Elteren.

2. D’Kand am Méttelpunkt

Mam Schafe vun engem Ministére fir Educatioun, Kanner a Jugend huet d’DP alleguerten
d’Berdicher &nnert engem Dach regroupéiert, déi sech mat der Férderung a mat der
Ennerstétzung vun de Kanner a vun de Jugendleche befaassen. Doduercher konnt eng Politik
émgesat ginn, an deem d’Kand am Méttelpunkt steet an déi net duerch administrativ Barriére
behénnert ginn ass. A ville Beriicher huet de konzeptuellen Austausch vu formaler an
net-formaler Bildung zu enger géigesiiteger Beriicherung an zu Fortschrétter gefouert.
D’DP wiert eise Bildungssystem och an Zukunft op de Saile vun der formaler a vun der net-
formaler Bildung weiderentwéckelen.

3. Ennerschiddlech Schoule fir énnerschiddlech Schiiler

An den Debatten iwwer d’Bildung gouf déi lescht Jore vill iwwer deen eenzeg richtege
Schoulmodell gestridden. D’DP huet sech dofir agesat, datt d’Bildungslandschaft zu
Létzebuerg esou facettériich ass, wéi d’Talenter an d’Interessie vun de Kanner a vun de
Jugendlechen hei am Land. Wa mer déi onproduktiv Debatten iwwer d’Bildung aus de
leschte Joerzéngte vergiesse wéllen, an de System weiderentwéckele wéllen, da muss
d’Villfalt vun der Bildungsoffer weider ausgebaut ginn.

4. Vertrauen an Autonomie

Reforme vun uewen erof hunn nach kee Bildungswiesen nohalteg verbessert. D’Politik muss
Qualitéitskritire virginn, ma d’Manéier ass vu Regioun zu Regioun a vun Institutioun zu
Institutioun verschidden. D’Villfalt vun den Uséitz a vun de Konzepter ass eng
Berdicherung fir eise System. D’DP setzt bei der Weiderentwécklung vun eisem
Bildungssystem op eng Partnerschaft mat den Direktiounen, mam Léierpersonal a mat den
Educateuren. Déi Vertrauensbasis muss an den nichste Jore weider ausgebaut ginn.



5. Innovatioun a Moderniséierung

D’DP huet an de leschte fénnef Joer vill Energie an d’Innovatioun vun eisem Bildungswiesen
investéiert. Z.B. an déi nei Medien an an d’Digitalisatioun, ma och an de Berdich vum
Entrepreneursgeescht oder an dee vun der nohalteger Entwécklung. Haut ginn déi nei
Technologien an déi nei Medie verstierkt als Léiermedium agesat. D’DP schafft mat
désen an anere Reformen dorunner, fir e laangjdrege Retard am Bildungswiesen opzehuelen.
D¢éi  Efforte musse weidergefouert ginn, fir kénne mat de gesellschaftlechen
Entwécklunge matzehalen.

»Létzebuerger Bildungsdésch“: Konsens ustriewen, Kontinuitéit a Qualitéit
assuréieren

D'DP wiert e ,,Létzebuerger Bildungsdésch* an d'Liewe ruffen. Dést onothingegt Gremium
soll héllefen, fir d’Debatte ronderém d’Bildung ze versaachlechen, fir e gesellschaftlechen
Konsens an de wichtegste bildungspolitesche Projeten auszeschaffen an esou fir déi
noutwenneg Kontinuitéit an der Bildungspolitik, iwwer e puer Legislaturperioden ewech, ze
suergen.

Fir dee gréisstméigleche Konsens ze fannen, sollen alleguerten déi betraffen Acteuren um
., Bildungsdésch* sétzen: d’Enseignanten, d’Schiiler, d’Schouldirekteren, d’Elteren, ma och
Vertrieder aus der Wéssenschaft an aus der Zivilgesellschaft, déi duerch de kierzlech
geschafenen ,, Observatoire national de la qualité scolaire* an duerch de ,, Conseil national
des Programmes‘ vertruede ginn. Och d’Parlament wiert seng Plaz um ,Létzebuerger
Bildungsdésch“ hunn, fir d’Iwwerparteilechkeet vun de Proposen ze garantéieren. Némmen
duerch e Konsens an de wichtegste bildungspolitesche Froen, garantéiert datt de ganze
System sech kann a Rou an an der Kontinuitéit entwéckele kann. Déi wichtegste
Viraussetzung fir Qualitéit an der Schoul.



Akzenter aus dem DP-Walprogramm

1. Kannerbetreiung a Klengkandberdich

* D’DP wéll d’Maisons Relaisen zu Begéignungsplaze fir d’Elteren ausbauen, wou e
generellen Echange vun den Elteren an de Professionelle méiglech ass. Niewent dem
Kulturzentrum, soll dee Familljenzenter eng méi staark Roll am Liewen an der Gemeng
spillen, andeems Aktivitéiten ém d’Kand, d’Kanner an d’Roll vun den Elteren offréiert
ginn.

* A Collaboratioun mat de Gemengen, wiert D’DP e Busservice aféieren, fir d’Schiiler aus
der Grondschoul té€schent der Schoul/Maisons Relaise a sportlechen oder kulturellen
Aktivitéite baussent der Schoul ze transportéieren.

* Et ass bewisen, datt eng intensiv Kommunikatioun —w¢éi z.B. zesumme Liese vu
Kannerbicher —eng enorm wichteg Roll bei der Entwécklung vun der Sprooch a vun de
kognitive Kapassitéite vun de Kanner spillen. Dofir wiert d’DP all de Kanner aus dem
Précoce e Kannerbuch d’Joer fir ndischt zur Verfiigung stellen. Doriwwer eraus wiert
d’DP Mini-Kannerbibliothéiken an de Quartiere férderen, z.B. duerch d’Ariichte vu
Mini-Bibliothéiksschief op Spillplazen. Esou soll de fréizditege Kontakt vun de Kanner
mat Bicher énnerstétzt ginn, wat hir Lieskapassitéit férdert.

2. Diversifikatioun vun der schoulescher Offer

e Ennerschiddlech Schoulen fir énnerschiddlech Schiiler* : Déi Létzebuerger
Schoullandschaft soll an de nédchste Jore weider an d'Breet wuesse fir deenen
énnerschiddlechen Talenter, Interessien a Besoinen un de Schiiler besser Rechnung ze
droen.

* D'Ouverture vun der éischter éffentlecher internationaler Schoul zu Déifferdeng war ee
vollen Erfolleg. Zénterhier sinn weider esou Klassen zu Klierf, Jonglénster a Munneref
opgaangen. Mir wierten eng weider éffentlech international Schoul an dem
Anzuchsgebitt vun der d'Stad Létzebuerg opmaachen an d'Offer der Nofro upassen.

* An Zesummenaarbecht mat der Universitéit Létzebuerg wéert dDP am Siide vum Land
ee Lycée opmaachen, deen, dhnlech ewéi de Lycée Ermesinde zu Miersch, op alternativ
Léiermethode setzt.

3. Pedagogesch Innovatioun

* Friemsprooche l¢éiert een am beschte praxisno an op eng lieweg Aart a Weis. D'DP wiert
dofir Sproochekolonie fir Schiiler aus dem Secondaire organiséieren.

* Fir d’Verstidndnis vun der digitaler Welt a vam Fonctionnement vu Computer ze férderen,
wéll d’DP de ,,Coding* an de Schoulprogramm ophuelen.



4. Digitalisatioun

Am Secondaire solle ,Digital Skills“ an e Verstindnis fir verschidde
Programméiersproochen als transversaalt Thema an d’Programmer opgeholl ginn. Dat
soll virun allem an der Mathematik an an de Naturwéssenschafte geschéien. Och soll
d'Sektioun-I ausgebaut ginn.

D'DP wéll ,,Digital Learning Centers*“ mat enger digitaler Bildungsplattform schafen,
iwwert déi ee ka frdi op Programmer (Uni Létzebuerg, Erwuessenebildung, IFEN oder
INAP) zeréckgréifen. An désen Zentere sollen iwwerdeems technesch Ressource
profitéiert ginn (z.B. Toun- oder Videostudioen), fir eegestinneg digital Inhalter ze
schafen.

D'DP wéll spezialiséiert Personal rekrutéiere fir de Berdich vu den neie Medien a vun
,Digital skills an der Grondschoul. Déi sougenannt ,Instituteurs spécialisés en
compétences numériques (I-CM)“ sollen de Schoulen dobéi héllefen, fir Strategie vum
Asaz vun neien Technologien am Unterrecht z’entwéckelen.

D'DP wiert méttelfristeg eng "One-to-One'' - Notzung un den Tabletten an de Schoulen
ustriewen.



